
Аннотация:  Мақолада интуитив синергетик тафаккур, ижод, илмий ижод, 

интуиция ва унинг намоён бўлиш хусусиятлари синергетик таҳлили ҳақида 

фикрлар ўрганилган. Қадимги юнон файласуф олимларидан Пифагор, Гераклит, 

Платоннинг мавзуга доир фикрлари, франсуз файласуфи Aнре Бергсоннинг 

илмий қарашлари татбиқ этилган. 

Аннотация: В статье исследуются мысли об интуитивном синергетическом 

мышлении, творчестве, научном творчестве, интуиции и синергетическом 

анализе ее проявлений. Представлены взгляды древнегреческих философов 

Пифагора, Гераклита, Платона на эту тему, научные взгляды французского 

философа Анри Бергсона. 

Инсон доимо оламнинг тузилиши, ундаги мавжуд нарса ва ҳодисаларнинг 

ривожланиш қонуниятларини билишга интилиб келган. Илмий билимларни 

эгаллаш жараёнида илмий хизматчи кутилмаганда, тасодифан ахборотлар 

чекланган бир шароитда тез қарор қабул қилиш зарур бўлганда, ўз қарорини 

“олдиндан сезгандай”, “айнан шундай қилиш лозимдек” қабул қиладиган 

ҳолатлар учрайди. Бундай ҳолатлардан бирини биз илмий интуиция деб атаймиз. 

Тадқиқотчи ижодида интуиция – чин билимларни ҳосил қилишнинг ўзига хос 

йўли, билишнинг мураккаб феномени ҳисобланади.  

Фанда узоқ давр интуитив синергетик билишнинг механизми маълум 

бўлмай келди. Айни пайтда оламни билиш мураккаб ва серқирра жараён. 

Бугунги кунда тезкор ахборотлар алмашинуви жараёнида илмий муаммоларни 

интуитив синергетик таҳлил қилиш муҳим. Илк бор оламни билишда олимлар 

дастлаб ҳиссий билиш ва ақлий билишга кўпроқ эътиборларини қаратишган, 

улар ҳиссий ва ақлий билиш орқали нарса ва ҳодисаларнинг моҳиятини, 

уларнинг бир бирига боғлиқ эканлигини, фарқли хусусиятларини англаш 

мумкин, деб ҳисоблашган, эндиликда нафақат ҳиссийликдан ақлий билиш 

томон, балки амалиёт, тажриба орқали илмий назарияларни яратиш ҳам сир 

бўлмай қолди. Назаримизда, изланувчининг ақлий фаолияти чизиқли ва нозиқли 

тафаккурга бой, илмий муаммо ҳақидаги мураккаб тасаввурлардан тортиб хаос 

ҳолатида назарияларни ҳам учратиш мумкин. Билиш жараёни узлуксиз, 

танаффус ва тасодифларга ҳам асосланиши мумкин. Ижодий жараённинг 

ривожланиши тафаккур тарзининг ўзгаришига боғлиқ. Синергетик тафаккур 

ўзгаришларнинг ортиб бориши билиш жараёнининг маълум босқичга эга 

бўлишини белгилайди. Ривожланган янгича синергетик тафаккур билиш 

жараёнининг босқичларида ўзгариб боради. Шу боис илмий ижодий жараён 

нисбатан секин, узлуксиз давом этсада, унда синергетик тафаккурлаш жараёни 

тасодифларга, ночизиқли йўналишларга, турли туман ғоя ва назарияларга бой 

бўлади. Шу билан бирга синергетик тафаккур ўзида яхлитликни, уйғунлик 

хусусиятини ҳам касб этади. Илмий ижодий интуиция изланувчи онгида содир 

бўладиган бурилиш нуқтаси, тараққиёт занжиридаги зарурий халқа вазифасини 

бажаради. Шундай экан, билиш жараёнида синергетик тафаккур изланувчида 

илмий билим ва амалий куникма учун катта аҳамиятга эга. Бу ёндошув объектив 

дунёнинг ривожланиш жараёнини тўлиқ англаб етиш, объект ва уни ўраб олган 

ҳодисалар ҳақида яхлит билимга эга бўлиш, интуитив синергетик тафаккурни 

англаш ва ундан соҳани янада ривожлантиришда фойдаланиш имконини беради.  

Француз олими Анре Бергсоннинг илмий интуиция концепциясига кўра 

“илмий интуиция ёрдамида изланувчи олим объектнинг моҳиятига кириб 

боради, интуиция замон ва маконга боғлиқ бўлмаган у ёки бу тизимни вужудга 

келтирувчи ўзига хос ички импульсдир.” Деб баҳолайди. Келтирилган 

мулоҳазада кўриш мумкинки, илмий билимни эгаллаш жараёнида 

изланувчининг соҳага оид иштиёқи, синергетик хотираси, объектга қаратилган 

диққат эътибори, фаҳмлай олиши билан боғлиқ бўлган ҳолатда  интуитив 

синергетик ёндошуви намоён бўлади.  

Назаримизда илмий билимни эгаллаш жараёнида соҳага оид илмий тушунча 

ва категориялар мазмунини тўлиқ англаб етиш, изланувчидан у ҳақида тўлиқ 

тасаввурга эга бўлиш, зарур маълумотларни хотирада сақлаш, бирламчи ва 

бирламчи бўлмаган жиҳатларга диққат эътибор қилиш ҳам нозик фаҳм фаросат 

каби принципларга амал қилиш ижодкорда рационал ва иррационал тафаккурни 

шакллантиришга замин яратади. Илмий билимни эгаллаш жараёнида хотиранинг 

аҳамиятига эътиборни қаратсак, у инъикос этилган нарса ва ҳодисаларни ёки 

ўтмиш тажрибаларини эсда қолдириш ва зарур бўлганда тиклашдан иборат 

руҳий жараён сифатида баҳоланади.  

Математика тадқиқотчи онгида интуитив синергетик тасаввурларни 

шакллантиради. У кичик нуқтадан тортиб, чексиз коинот сари олимни илм сари 

етаклар экан, оламда мавжуд тартиб ва тартибсизликнинг диалектик 

муносабатни яхлит тизимга солган синергетик назария ва ғояларни 

шакллантиради. Шу нуқтаи назардан, мазкур хулосага қуйидаги формулани 

келтиришимиз мумкин:  

Рақамлар+ илмий интуиция = синергетик тафаккурни келтириб 

чиқаради.  

Юнон файласуфи Гераклит қарашларида интуитив синергетик тафаккур 

тадқиқотчи онгида рўй бераётган ёки рўй бериши мумкин бўлган воқеа 

ҳодисаларнинг бир-бирига таъсири натижасида юзага келадиган ҳосилалар 

ҳақида фикрлар мавжуд. Бунда биз интуиция кишида нафақат 

башоратчиликни, балки юксак ахлоқий фазилатларни шакллантиришини 

кўришимиз мумкин. Маълумки, ахлоқ ижтимоий ҳодиса, ижтимоий муаммо ўз 

ичига табиий-илмий муаммоларни қамраб олади ва бунда қуйидаги формула 

келиб чиқади:  

Ижтимоий онг +Ахлоқий ҳис туйғулар= интуитив синергетик 

тафаккурни ривожлантиради. 

Платон ва А.Бергсон қарашларида замон ва маконга боғлиқ бўлмаган 

чексизлик, мавҳумлик ҳақида сўз боради. Бизнинг назаримизда илмий интуиция 

нафақат фикрлаш, балки ҳис қилиш ҳамдир ва бунда хотира, диққат, фаҳм 

фаросат тушунчаларининг узвийлигини кўриш мумкин. Айтиш жоизки, илмий 

хизматчидаги хотира унинг эҳтиёжлари билан чамбарчас боғлиқ, изланувчи 

ўзига зарур бўлган нарса ва ҳодисаларни хотирасида сақлаб қолишга ҳаракат 

қилади. Илм фан оламида олимлар эришган ютуқлар, кашфиётлар 

ўрганилаётган объектга нисбатан эҳтиёж, иштиёқ ва хотирада сақланиб 

қолиниши оқибатида объектнинг моҳияти фаҳмлаб олиниши мантиқан 

асосли. Мазкур мулоҳазадан айтиш мумкинки, объект ҳақида билимларнинг 

узвийлиги ва яхлитлиги офецерда илмий интуитив тафаккурнинг шаклланишига 

имкон яратади ва қуйидаги формула асос бўлади:  

Илмий методика+ўрганилаётган объектга нисбатан билим, 

эҳтиёж+зарур билимларни хотирада сақлаш+интуитив синергетик 

тафаккурни ҳосил қилиш имконини беради.  

